
BOSH MUHARRIR: 

Isanova Feruza Tulqinovna 

 
TAHRIR HAYʼATI: 
 

07.00.00-TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy hodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00-IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti  

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 
nomzodi, dotsent, Toshkent axborot texnologiyalari 
universiteti 

 

09.00.00-FALSAFA FANLARI: 

Hakimov Nazar Hakimovich – falsafa fanlari doktori, 
professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 
professor, Samarqand davlat universiteti; 

G‘aybullayev Otabek Muhammadiyevich – falsafa 
fanlari doktori, professor, Samarqand davlat chet 
tillar instituti; 

Saidova Kamola Uskanbayevna – falsafa fanlari 
doktori, “Tashkent International University of 
Education” xalqaro universiteti; 

Hoshimxonov Mo‘min – falsafa fanlari doktori, 
dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 
doktori, dotsent, Andijon davlat tibbiyot instituti, 
Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 
fanlari nomzodi, dotsent, Toshkent davlat yuridik 
universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00-FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00-YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti;  

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar bo‘yicha 
falsafa doktori (PhD), O‘zbekiston Respublikasi 

Sudyalar oliy kengashi huzuridagi Sudyalar oliy 
maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Rahmatov Elyor Jumaboyevich - yuridik fanlar 
nomzodi, Toshkent davlat yuridik universiteti; 

 

13.00.00-PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pyedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 

fanlari bo‘yicha falsafa doktori (PhD), Samarqand 

davlat universiteti;  

Bobomurotova Latofat Elmurodovna - pedagogika 
fanlari bo‘yicha falsafa doktori (PhD), Samarqand 
davlat universiteti. 

 

19.00.00-PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00-SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00-SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

OAK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar bo‘yicha dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

Ijtimoiy-gumanitar fanlarning 

dolzarb muammolari” elektron jurnali 

2020-yil 6-avgust kuni 1368-sonli 

guvohnoma bilan davlat ro‘yxatiga 

olingan. 

Muassis: “SCIENCEPROBLEMS TEAM” 

masʼuliyati cheklangan jamiyati 

 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefonlar: 

(99) 602-09-84 (telegram). 

mailto:scienceproblems.uz@gmail.com

Annotatsiya. Mazkur ilmiy maqolada sportchilarni tayyorlashning umumiy nazariyasining yaxlit bilimlar tizimi 
sifatida shakllanishining omillari tahlil qilingan, uning rivojlanishiga turli ilmiy sohalar vakillarining qo‘shgan 
hissasi, ilg‘or sport amaliyoti yutuqlari ko‘rsatib berilgan. Nazariyani rivojlantirishga metodologik yondashuv 
sifatida asoslantirilgan, uning vazifalari va nazariy- tushunchalar tizimi belgilangan. Zamonaviy bilimlar tizimi, 
uning shakllanishida ilmiy qarashlarning metodologik asoslari yoritilgan, nazariyalarni yanada rivojlantirishning 
istiqbolli yo‘nalishlari va ularning sport amaliyoti uchun ahamiyati batafsil tavsiflab berilgan. 

Kalit so‘zlar: sport faoliyati, musobaqa jarayoni, pedagogik tamoyillar, jismoniy tayyorgarlik, zamonaviy sport. 

Kirish. Zamonaviy sportda atletlarining muvaffaqiyati ko‘plab omillarga bog‘liq. Bular 

orasida progressiv yuklamalar, vosita va usullarni maqsadli tanlash, ilmiy-uslubiy nazoratni 

tashkil etish, moddiy-texnik taʼminot hamda tiklanish vositalaridan foydalanish bilan ajralib 

turadigan sport mashg‘ulotlari alohida ahamiyatga ega. 

Sport tayyorgarligi (mashg‘uloti) – bu sportchining rivojlanishini yo‘naltirish va uning 

sport yutuqlariga zarur darajada tayyorgarligini taʼminlash uchun bilim, vosita, usul va 

sharoitlardan maqsadli va samarali foydalanishdir. 

https://doi.org/10.47390/SPR1342V4I12Y2024N73

Sport mashg‘uloti — bu sport musobaqalariga tayyorgarlik bo‘lib, u mashqlar tizimi 

shaklida qurilgan va aslida sportchining rivojlanishini (uning sport mahoratini 

takomillashtirishni) boshqarishning pedagogik jihatdan tashkillashtirilgan jarayonidir. Sport 

mashg‘ulotining mazmuniga, to‘liq bo‘lmasa-da, sportchi tayyorgarligining barcha asosiy 

yo‘nalishlari: jismoniy, texnik, taktik va maxsus psixologik tayyorgarlik kiradi. Muntazam 

mashg‘ulotlarning samarasi sportchining tayyorgarlik darajasini egallash va oshirishda 

namoyon bo‘ladi. Bu uning sport yutuqlariga tayyorgarligining (umumiy va maxsus 

tayyorgarligining) asosini tashkil etadi.  

Adabiyotlar tahlili va metodologiyasi. Sportning o‘ziga xos xususiyati musobaqa 

faoliyati hisoblanadi. Uning maxsus shakli musobaqalar bo‘lib, ular inson imkoniyatlarini 

aniqlash, taqqoslash va solishtirish imkonini beradi. Bu musobaqalashuvchilarning 

harakatlarini, ularni bajarish shartlarini va har bir sport turida erishilgan natijalarni 

belgilangan qoidalar asosida aniq tartibga solish va baholash orqali amalga oshiriladi (A.A. 

Krasnikov, L.P. Matveev,).  

Musobaqa faoliyatiga maxsus tayyorgarlik sport mashg‘ulotlari holatidagi ko‘rinishida 

olib boriladi (V.G. Nikitushkin, F.P. Suslov, V.N. Platonov). 

Platonov V.N.ning fikriga ko‘ra, sportchi tayyorgarligini boshqarishning taraqqiyoti 

quyidagi bilimlarni talab etadi: 

- musobaqa mashqlarida natijani belgilovchi omillar; 

- sportchilarning imkoniyatlarini turli omillar bo‘yicha tashxislash usullari; 

- sportchining tayyorgarlik modellari; 

- mashg‘ulot jarayonini namunaviy ko‘rsatkichlar bilan solishtirish va shaxsiy 

ko‘rsatkichlar asosida takomillashtirish uslublari; 

- sportchining musobaqa faoliyati uning tayyorgarlik darajasini aks ettiruvchi shaxsiy ko 

ʼrsatkichi hisoblanadi. 

Taʼkidlash joizki, zamonaviy tayyorgarlik (trenirovka) tizimi “modellashtirish” 

“musobaqa faoliyati” va “individuallashtirish” taʼriflari kiritilishi bilan tubdan o‘zgardi. (Ozolin 

N.G., Platonov V. N., Keller V. S., Shustov B. N. Andris E. R). 

- Sportda modellashtirish — kelajakdagi maqsadli musobaqa faoliyatining 

(sportchining tegishli holati) maʼlum bir mavhum modelini mantiqiy vositalar yordamida 

shakllantirish, shuningdek, bashorat qilingan holatlar va natijalarga erishishni taʼminlovchi 

mashg‘ulot va musobaqa jarayoni tuzilishini yaratishdir (Xalanskiy Yu. N). 

- Musobaqa faoliyati — sportchining maxsus tayyorgarlik tizimi bo‘lib, u sportchining 

jismoniy va sport qobiliyatlarini zarur darajada namoyon etishga olib boruvchi jarayonni o‘z 

ichiga oladi (Andris E. R., Bauersfeld, H.K, Schro‘ter, G). 

- Individuallashtirish sport tayyorgarligining yetakchi tamoyilini boshqarishning bir 

shakli hisoblanadi.Uning asosida mashg‘ulot jarayonining turli tuzilmalarida yuklamalarni 

rejalashtirish chog‘ida muayyan sportchilarning xususiyatlari va imkoniyatlarini hisobga olish 

yotadi. (Ozolin N. G., Matveev L. P., Platnov V. N., Keller V. S., Nesterov A.A. Yegorova L.A., 

Vrublevskiy Ye. P) 

Zamonaviy sport mashg‘ulotlari tizimida individuallashtirish tamoyili eng muhim 

o‘rinlardan birini egallaydi. Yutuqlarning o‘sishi va samaradorligi ko‘p jihatdan aynan shu 

tamoyilni amalga oshirishga bog‘liq. Individuallashtirish tamoyilini yuqori malakali 

sportchilarni tarbiyalashning, ularni musobaqalarga tayyorlash yillik siklining har qanday 

bosqichidagi sport mashg‘ulotlarining asosi deb hisoblash mumkin. Aynan shu tamoyil sport 

mashg‘ulotlarining eng maqbul sharoitlari va vositalarini yaratish, murabbiy va shogirdning 

shaxsiy muloqoti asosida mashg‘ulot jarayonining eng yuqori samaradorligiga erishish uchun 

sportchining yuqori darajadagi intilishini shakllantirish imkonini beradi. Ularning muloqoti har 

doim individual bo‘lib, doimo insonning o‘ziga xos xususiyatlari bilan belgilanadi: shaxsiy, 

subyektiv va individual. (Gorelov A. A., Noskov M. S., Tretyakov A. A. Tretyakov A. A., 

Dragomeretskiy V. V., Nesterov A. A., Yegorova L. A., Matveev L.P., Vrublevskiy Ye. P., Oganjanov 

A. L). 

Muhokama. Zamonaviy sportda musobaqa faoliyati muammosi eng dolzarb 

masalalardan biri hisoblanadi. Shu bilan birga, hozirgi kunda sportchilar o‘rtasidagi bellashuv 

haqida to‘liq maʼlumot olish hali ham imkonsiz bo‘lib qolmoqda (Kalmikov S. V., Sagalayev A. S., 

Dagbayev B. V., Polishchuk D. A.  Shustin B. N., Matveev L. P). 

Musobaqalar va musobaqa faoliyati sportning ajralmas qismi bo‘lib, sport 

tayyorgarligining maqsadi hamda vositasi hisoblanadi. Aynan musobaqalar jarayonida, 

favqulodda vaziyatlardagi faoliyatning o‘ziga xos modeli sifatida, insonning eng yuqori 

imkoniyatlari va yashirin zaxiralari namoyon bo‘ladi. Hozirgi kunda musobaqalarning birinchi 

darajali va mashg‘ulotlarning ikkinchi darajali ahamiyatga ega ekanligi tamoyili keng eʼtirof 

etilgan. Sport nazariyasi, sport musobaqalari nazariyasi va rekordologiyada “musobaqa 

faoliyati” tushunchasi asosiy tushunchalardan biri sifatida qaralmoqda (Platonov V.N., Keller 

V.S., Shustin B.N., Krasnikov A.A., Platonov V.N., Matveev L.P). 

Musobaqa faoliyatini ong tomonidan boshqariladigan, musobaqa harakatlari vositasida 

o‘ziga xos kurash sharoitida va belgilangan qoidalarga rioya qilgan holda raqib ustidan g‘alaba 

qozonishga yo‘naltirilgan psixologik va jismoniy faollik sifatida ko‘rish mumkin. Musobaqa 

faoliyati — bu sportchilar, murabbiylar va mutaxassislarning rasmiy musobaqalar sharoitida 

mashg‘ulot natijalarini va boshqa omillarni eng samarali tarzda amalga oshirishga qaratilgan 

birgalikdagi faoliyatidir. 

Musobaqa faoliyatining mohiyatini sportning har bir turida o‘ziga xos va belgilangan 

qoidalarga mos keladigan musobaqa harakatlari (yakka tartibdagi yoki jamoaviy) tashkil etadi. 

Sport o‘yinlarida bu o‘yin usullarining majmuasi (har bir o‘yinda o‘ziga xos); yengil atletikada 

turli masofalarga yugurish, balandlikka va uzunlikka sakrash, nayza, disk uloqtirish va hokazo; 

suzishda esa harakatlanishning turli usullari va masofalar. Musobaqa harakatlari, o‘z navbatida, 

yirikroq tuzilmalarga birlashtirilishi mumkin (bog‘lanishlar, kombinatsiyalar va boshqalar). 

Sportchining musobaqa harakatlarini o‘zlashtirishi va ularni musobaqalarda samarali qo‘llay 

olish qobiliyati unda musobaqa faoliyatining xulq-atvor tuzilmasini shakllantirib boradi.  

Musobaqa yuklamasi — bu musobaqa faoliyatini amalga oshirish bilan bog‘liq bo‘lgan 

jadal, ko‘pincha eng yuqori darajadagi yuklamadir. Yuklama mashg‘ulot va musobaqa 

faoliyatiga xos bo‘lgan mushak ishining vazifasi hisoblanadi. (Popov E. M). 

1-Chizma. Qisqa masofaga yugurishda natijaga taʼsir qiluvchi asosiy  

omillarning qisqa masofaga yugurishda o‘zaro bog‘liqligi 

Sport mashg‘uloti — bu sport musobaqalariga tayyorgarlik bo‘lib, mashqlar tizimi 

shaklida qurilgan va mohiyatan sportchining rivojlanishini (uning takomillashuvini) 

boshqarishning pedagogik jihatdan tashkil etilgan jarayonidir (Matveev L. P). 

1. Sportchi, murabbiylar va tomoshabinlar uchun alohida ahamiyatga ega bo‘lgan 

musobaqa faoliyatining natijasi sifatida sport yutuqlari ko‘plab omillar bilan belgilanadi. Bular 

qatoriga sportchining individual xususiyatlari, tayyorgarlik tizimining samaradorligi va 

moddiy-texnik baza kiradi. 

2. Maqsad — bu sportchining sport faoliyati natijasida erishmoqchi bo‘lgan narsaning 

modelidir, vosita esa qo‘yilgan maqsadga erishishga qaratilgan usullar va harakatlardir, natija 

esa: musobaqa faoliyatining muayyan turida erishilgan sport yutuqlaridan iborat. 

3. Mashg‘ulot pedagogik jarayon sifatida tashkil etilganligi sababli, unga jismoniy 

tarbiyaning umumiy pedagogik tamoyillari (imkoniyat, individuallashtirish va boshqalar) 

tatbiq etiladi. Bu tamoyillar sportchilarning individual xususiyatlariga, ularning jismoniy holati 

darajasiga, texnik tayyorgarligiga va boshqa jihatlariga mos keladigan jismoniy tarbiya 

vositalari va usullarini tanlashni nazarda tutadi (Matveev L. P., Platonov V. N). 

Zamonaviy sport tayyorgarligi (mashg‘uloti) — bu sportchining rivojlanishiga maqsadli 

taʼsir ko‘rsatish va uning sport yutuqlariga zaruriy tayyorgarlik darajasini taʼminlash imkonini 

beradigan bilimlar, vositalar, usullar va sharoitlardan samarali foydalanishdir.(Platonov V. N., 

Matveev L. P., Andris E.R). 

Zamonaviy sportda sportchilarni tayyorlash va ularning bilimlarini tizimli 

takomillashtirish hamda yo‘nalishlari quyidagilarni o‘z ichiga oladi: 

Qisqa masofalarga yugurish boʻyicha individual musobaqa 
faoliyati 

Sprinterlik masofasi masofalarini yugurishning oʻziga xos 
xususiyatlari 

Mutlaq tezlik Maxsus chidamlilik 

Shaxsning 
morfofunksional 

xususiyatlari 

Asab-mushak tizimi Energiya taʼminoti 
tizimi 

Mushaklarning 
portlash kuchi 

ATFni qayta 
sintezlashning 

kreatinfosfat yoʻli 

Lokal 
mushak 

chidamliligi 

Anaerob-glikolitik 
energiya taʼminoti 

Sportchilarni tayyorlash nazariyasining samarali rivojlanishi ko‘p jihatdan uni yanada 

takomillashtirishning strategik yo‘nalishlarini to‘g‘ri tanlash va uning turli yo‘nalishlarini 

ishlab chiqishdagi mavjud zaxiralarni aniqlash bilan bog‘liq. Shu munosabat bilan sport 

tayyorgarligi tizimini quyidagi yo‘nalishlarda takomillashtirish imkoniyatlarini taʼriflash 

o‘rinli: 

Birinchi yo‘nalish — mashg‘ulot va musobaqa faoliyati hajmining oshishi. Sport 

mashg‘uloti jarayonining ushbu jihatini tavsiflovchi asosiy ko‘rsatkichlarning qiymatlari XX 

asrning 90-yillari boshida 60-yillardagiga nisbatan ikki baravar, baʼzi hollarda esa undan ham 

ko‘proq oshdi. Bu, ayniqsa, musobaqa faoliyati hajmiga taʼsir ko‘rsatdi, chunki ko‘pchilik sport 

turlarida musobaqalar, xususan tijorat musobaqalari sonining keskin ko‘payishi munosabati 

bilan u bir necha barobar oshdi. 

Ikkinchi yo‘nalish — sportchilarning karyerasi yakuniy bosqichlarida muvaffaqiyatli 

chiqishlar davrini uzaytirish metodikasini ishlab chiqish. 

Uchinchi yo‘nalish — to‘rt yillik Olimpiya sikllarini optimallashtirish. Zamonaviy 

olimpiya sportining tendensiyalaridan biri sportchilarning yuqori natijalar sporti darajasidagi 

chiqishlari davomiyligini oshirishdir. 

To‘rtinchi yo‘nalish — O‘smirlar olimpiya o‘yinlarining taʼsis etilishi munosabati bilan 

olimpiya sporti sohasida yuzaga kelgan ziddiyatlarni bartaraf etish. Dastlabki tasavvurlarga zid 

ravishda, bu o‘yinlar ko‘plab mamlakatlarda Olimpiada o‘yinlari va qishki Olimpiya o‘yinlari 

kabi tamoyil asosida tashkil etiladigan xalqaro miqyosdagi sport tadbirlariga aylanmoqda. 

Beshinchi yo‘nalish — tayyorgarlikni davrlashtirish musobaqalar taqvimiga 

moslashtirilgan rasmiy sxemalarga emas, balki sport tayyorgarligining qonuniyatlari va 

tamoyillaridan ijodiy foydalanishga asoslanishi kerakligini anglash. 

Oltinchi yo‘nalish — yuqori malakali sportchilarni tayyorlash tizimining ixtisoslashtirish 

uchun tanlangan sport turining o‘ziga xos talablariga qatʼiy muvofiq bo‘lishi. Bu mashg‘ulot 

ishlarining umumiy hajmida yordamchi va ayniqsa maxsus tayyorgarlik hajmining keskin 

oshishida namoyon bo‘ladi. 

Yettinchi yo‘nalish — sport ixtisosligini tanlashda, ko‘p yillik tayyorgarlikning butun 

tizimini ishlab chiqishda, musobaqa faoliyatining oqilona tuzilmasini belgilashda va 

boshqalarda har bir sportchining individual qobiliyatlari va imkoniyatlariga maksimal darajada 

eʼtibor qaratish. 

Sakkizinchi yo‘nalish — mashg‘ulot va musobaqa yuklamalari, dam olish, ovqatlanish, 

tiklanish vositalari, ish qobiliyatini rag‘batlantirish va funksional zaxiralarni safarbar etishning 

qatʼiy muvozanatli tizimiga intilish. 

To‘qqizinchi yo‘nalish — asosiy musobaqalarga tayyorgarlik ko‘rish tizimining ushbu 

musobaqalar o‘tkazilishi rejalashtirilayotgan joylarning geografik va iqlim sharoitlariga 

muvofiqligi. 

O‘ninchi yo‘nalish — noanʼanaviy tayyorgarlik vositalarini kengaytirish: sportchi 

organizmining funksional zaxiralarini to‘liqroq ochib berishga imkon beradigan asboblar, 

uskunalar va uslubiy usullardan foydalanish; harakat sifatlarini birgalikda takomillashtirishni 

taʼminlaydigan trenajyorlarni qo‘llash. 

O‘n birinchi yo‘nalish — butun sport mashg‘ulotlari tizimini musobaqa faoliyatining 

optimal tuzilmasiga erishishga yo‘naltirish. Bu nafaqat individual imkoniyatlarni maksimal 

darajada amalga oshirish bosqichida muhim bo‘lgan barcha tarkibiy qismlarni 

takomillashtirishni, balki ko‘p yillik tayyorgarlikning dastlabki bosqichlarida tegishli 

funksional poydevorni yaratishni ham nazarda tutadi. Shu bilan birga, oliy sport mahorati 

darajasidagi musobaqa faoliyati tarkibida ko‘pincha ko‘p yillik tayyorgarlikning dastlabki 

bosqichlarida murabbiy va sportchining eʼtiboridan chetda qoladigan komponentlar muhim 

ahamiyatga ega bo‘lishini hisobga olish lozim. 

O‘n ikkinchi yo‘nalish — muayyan sport turida sport mahorati shakllanishining umumiy 

qonuniyatlarini ham, sportchilarning individual imkoniyatlarini ham hisobga olgan holda 

musobaqa faoliyati tuzilishi va tayyorgarligi to‘g‘risidagi bilimlarni obyektivlashtirish asosida 

mashg‘ulot jarayonini boshqarish tizimini takomillashtirish. 

O‘n uchinchi yo‘nalish — sport tayyorgarligining bir qator bo‘limlari bo‘yicha bilimlar va 

amaliy faoliyatni kengaytirish, aniqlashtirish va qisman qayta qurish (harakat sifatlarini 

rivojlantirish, turli tarkibiy tuzilmalarda yuklamani rejalashtirish, sport texnikasining 

murakkab elementlarini takomillashtirish, ergogen vositalarni qo‘llash va boshqalar) sport 

jarohatlari va haddan tashqari mashq qilishning oldini olish uchun sharoitlarni taʼminlash 

yo‘nalishida. 

O‘n to‘rtinchi yo‘nalish — tayyorgarlik tizimining dinamikligi, Olimpiya sportining 

umumiy rivojlanish tendensiyalarini ham, uning aniq turlarini rivojlantirish xususiyatlarini 

ham doimiy ravishda o‘rganish va hisobga olish asosida uni tezkor tuzatish — musobaqalar 

qoidalari va ularni o‘tkazish sharoitlarini o‘zgartirish, yangi inventar va uskunalarni qo‘llash, 

taqvimni kengaytirish va turli musobaqalarning ahamiyatini o‘zgartirish kabilar. 

O‘n beshinchi yo‘nalish — xilma-xil ilmiy tadqiqotlar va amaliy maʼlumotlar natijasida 

doimiy ravishda yangilanib va kengayib boradigan materialni tanlash va sportchilar tayyorlash 

nazariyasi fan sohasiga kiritish bo‘yicha maqsadli ish olib borish. Bunday maʼlumotlarning juda 

ko‘p miqdoridan, nazariyaning empirik asosiga kiritilishi mumkin bo‘lganlarini tanlash, 

nazariyaning qonuniyatlari, tamoyillari va qoidalarini rivojlantirish va kengaytirishga yordam 

beradigan murakkab va o‘ta muhim tahliliy ishdir. 

Sportchining mashg‘ulot jarayonidagi faoliyatini tartibga soluvchi tamoyillar va ularning 

xususiyatlari. Mashg‘ulot tamoyillari deganda mashg‘ulot jarayonini rejalashtirish va tuzishni, 

shuningdek uni samarali amalga oshirishni taʼminlovchi qonuniyatlar va qoidalar tushuniladi. 

Qo‘llaniladigan tamoyillarni ko‘rib chiqishda zamonaviy sport mashg‘ulotlariga xos bo‘lgan 

qonuniyatlar va qoidalarning barcha ko‘p qirraliligi qamrab olinishi muhimdir. Sport 

nazariyasining tez rivojlanishi yangi tamoyillarning paydo bo‘lishiga, shuningdek, tajribaga 

asoslangan ko‘plab tamoyillarning ilmiy asoslanishiga imkon yaratmoqda. (Matveev L. P., 

Platonov V.N). 

Platonov V. N. o‘zining “Sportchilarni tayyorlash tizimidagi maxsus tamoyillar” nomli 

maqolasida shunday taʼkidlaydi: “Sportchilarni tayyorlash nazariyasi va uslubiyatining asosida 

maxsus tamoyillar yotadi. Bu tamoyillar maxsus qonuniyatlar majmuiga asoslangan 

ko‘rsatmalar va yo‘naltiruvchi g‘oyalardir. Ushbu qonuniyatlar quyidagi barqaror va 

takrorlanuvchi aloqalarni o‘z ichiga oladi: tabiiy qobiliyatlar va sport mahoratining yuqori 

darajada rivojlanishiga erishish imkoniyatlari o‘rtasidagi; sportchi organizmiga taʼsir etuvchi 

mashg‘ulot omillari va uning javob reaksiyalari o‘rtasidagi; harakat sifatlari, turli yo‘nalishdagi 

tayyorgarlik tarkibiy qismlari hamda musobaqa faoliyatining maqbul tuzilishi o‘rtasidagi 

aloqalar. Bu tamoyillar sportchilarni tayyorlashga xos vaziyatlarda qanday yo‘l tutish 

kerakligini ko‘rsatuvchi qoidalarni amalga oshirishda va sportchilarni tayyorlashda hal 

qiluvchi ahamiyatga ega. Ular murabbiylik faoliyatining ijodiy tarkibiy qismini oqilona 

chegaralargacha cheklaydi. Shuningdek, bu tamoyillarni ilmiy tadqiqotlarni rejalashtirish va 

o‘tkazishda, natijalarni tahlil qilishda qo‘llash ham muhimdir. Ayniqsa, tibbiy-biologik 

yo‘nalishdagi fanlar bilan bog‘liq qismida bu muhim, chunki biz ko‘pincha zamonaviy sport 

haqiqatlaridan uzilib qolish holatlariga duch kelamiz”. 

Mustahkam ilmiy asosga ega bo‘lgan va sport amaliyotida sinovdan o‘tgan eng muhim 

tamoyillarga quyidagilarni kiritish lozim: 

 Eng yuqori natijalarga intilish; 

 Chuqurlashtirilgan ixtisoslashuv; 

 Umumiy (fundamental, asosiy) va maxsus tayyorgarlikning uyg‘unligi; 

 Mashg‘ulot jarayonining uzluksizligi; 

 Yuklamaning asta-sekin oshishi va maksimal yuklamalarga intilishning birligi; 

 Yuklamalarning to‘lqinsimonligi va o‘zgaruvchanligi; 

 Tayyorgarlik jarayonining davriyligi; 

 Musobaqa faoliyati va tayyorgarlik tuzilmasining birligi hamda o‘zaro bog‘liqligi; 

 Mashg‘ulot jarayoni va musobaqa faoliyatining mashg‘ulotdan tashqari omillar 

bilan birligi hamda o‘zaro aloqadorligi; 

 Tayyorgarlik jarayonining jarohatlanish va kasalliklarning oldini olish bilan uzviy 

bog‘liqligi. 

Sport tayyorgarligining pedagogik tamoyillari va ularning xususiyatlari. Sport 

mashg‘ulotining tamoyillari trenirovka jarayonini oqilona tashkil etishning eng muhim 

pedagogik qoidalari hisoblanadi. Ularda ilmiy maʼlumotlar va murabbiylik ishining ilg‘or amaliy 

tajribasi uyg‘unlashtirilgan: Mumkin qadar yuqori yutuqlarga intilish, chuqurlashtirilgan 

ixtisoslashuv va individuallashtirish. Bu tamoyil nafaqat sportning turli turlarida, balki bir xil 

sport turining turli yo‘nalishlarida ham yuqori natijalar va yutuqlarga erishish imkoniyatlarini 

taʼminlaydigan barcha omillarni doimiy takomillashtirish zarurligini belgilaydi. 

Individuallashtirish tamoyili sportchilarning yosh xususiyatlari, qobiliyatlari va tayyorgarlik 

darajasini hisobga olgan holda mashg‘ulotlarni rejalashtirish va o‘tkazishni taqozo etadi. 

Umumiy va maxsus tayyorgarlikning uyg‘unligi. Sport ixtisoslashuvi sportchining har 

tomonlama rivojlanishiga to‘siq bo‘lmaydi. Sportchi tayyorgarligining turli jihatlarini 

rivojlantirish va shakllantirish qonuniyati tamoyili hamda ular bilan bog‘liq xususiyatlar va 

sportchi organizmida yuz beradigan o‘zgarishlar uzoq vaqt davomida muntazam mashg‘ulot 

taʼsirlarini talab qiladi. Ushbu tamoyil quyidagi qoidalar bilan tavsiflanadi: 

1. Sport mashg‘uloti ko‘p yillik va yil davomida uzluksiz jarayon sifatida tashkil etiladi, 

uning barcha bo‘g‘inlari o‘zaro bog‘liq, bir-birini taqozo etadi va eng yuqori sport natijalariga 

erishish vazifasiga bo‘ysundirilgan. 

2. Har bir keyingi mashg‘ulot, mikrosikl, bosqich va hokazolarning taʼsiri oldingilarining 

natijalariga “qatlamlanib” borishi lozim. Bosqich va boshqalar keyingilarning natijalariga 

“qatlamlanishi” kerak. 

3. Yuklanish va dam olish davrlari zaruriy sifatlar va qobiliyatlarning optimal 

rivojlanishini taʼminlaydigan tarzda belgilanadi. 

Individuallashtirish tamoyillari — sportchilarning yosh imkoniyatlarini va 

tayyorgarlik darajasini hisobga olgan holda mashg‘ulotlarni rejalashtirish va o‘tkazishni talab 

etadi. Individuallashtirish deganda jismoniy tarbiyaning maxsus vositalari va usullaridan 

shunday foydalanish hamda mashg‘ulotlar tizimini shunday tashkil etish tushuniladiki, bunda 

shug‘ullanuvchilarning individual farqlari inobatga olinadi, ularga yakka tartibda yondashiladi 

va shu orqali individual xususiyatlarni rivojlantirish uchun qulay sharoitlar yaratiladi (Matveev 

L. P). Yuqori natijalar sportida individuallik tamoyili mashg‘ulot jarayonini, sportchilarni ko‘p 

yillik tayyorlash tizimidagi pedagogik taʼsirlarni shunday tashkil etishni va shunday mashg‘ulot 

vositalari, usullari hamda shakllaridan foydalanishni belgilaydiki, bular sportchilarning nufuzli 

milliy va xalqaro musobaqalarda musobaqa faoliyatiga bo‘lgan qobiliyatlarini eng yuqori 

darajada rivojlantirish uchun sharoit yaratadi (Nesterov A. A., Yegorova L. I).  

Sport mashg‘uloti jarayoni kamida quyidagi yo‘nalishlar bo‘yicha individuallashtirishi 

lozim (Varfolomeeva L. A., Vrublevskiy V. P): 

 Sportchilarning musobaqa faoliyatining istiqbolli modeliga muvofiq texnik va 

integral tayyorgarlikni individuallashtirish; 

 Jismoniy tayyorgarlikning istiqbolli modeliga mos ravishda maxsus jismoniy 

tayyorgarlikni individuallashtirish; 

 Sportchilarning operativ, joriy va barqaror (bosqichli) holatining dinamikasiga 

hamda individual psixofiziologik xususiyatlariga muvofiq pedagogik mashg‘ulot 

va boshqa taʼsirlarni korreksiyalash. 

Adabiyotlar tahlili, mutaxassislarning tavsiyalari va shaxsiy eksperimental tadqiqotlar 

natijalariga asoslanib, malakali sportchilarni tayyorlashda individuallashtirish tamoyilini 

amalga oshirish metodologiyasini quyidagi taklif etilayotgan chizmalar ko‘rinishida tavsiflash 

mumkin: 

2-Chizma. Malakali sportchilarni tayyorlashda individuallashtirish 

tamoyilini joriy etish tizimi 

Jinsi va yoshi 

Malaka darajasi 

Organizmning 
morfologik, 
fiziologik va 
biokimyoviy 
xususiyatlari 

Jismoniy 

tayyorgarlik 

Psixologik 

tayyorgarlik 

Nazariy 
tayyorgarlik 

Mashqning 
tuzilishi 

Texnik va taktik 
mahorat 

Mashgʻulot 
jarayoni 

Katta, oʻrta, kichik 
sikllar 

Mashgʻulotlar 
jarayonidagi 

mashqlar 

Mashqlarning 
ixtisoslashuvi va 
yoʻnaltirilganligi, 

yuklanma darajasi 

Musobaqa faoliyati 
uchun 

 
Sportchining holati 

boʻyicha 

Mashgʻulot, musobaqa 
yuklamalari 

Mashgʻulotdan 
tashqari omillar 

Ish tartibi, 
ovqatlanish. Qayta 
tiklash tadbirlari. 

Psixologik, pedagogik 
va farmakologik 

taʼsirlar. 

A) Musobaqa faoliyati (musobaqa jarayoni) — individuallashtirish uchun eng muhim 

obyekt hisoblanadi, chunki sportchining butun tayyorgarligi yuqori sport natijalariga 

erishishga yo‘naltirilgan. Sportchining musobaqa faoliyati ko‘p qirrali hodisa bo‘lib, uning 

samaradorligini texnik va taktik mahoratni tavsiflovchi ko‘rsatkichlar orqali baholash mumkin. 

B) Sportchini musobaqalarga tayyorlashning asosiy usuli sifatida mashg‘ulot jarayoni 

individuallashtirish uchun majburiy obyektdir. Anʼanaga ko‘ra, mashg‘ulot jarayonida katta 

(makro-), o‘rta (mezo-) va kichik (mikro-) sikllar, mashg‘ulot mashg‘ulotlari ajratib olinadi. 

V) Sportchini tayyorlash samaradorligiga mashg‘ulotdan tashqari turli xil taʼsirlar katta 

eʼtibor qaratadi. Shuning uchun sportchining kun tartibi va ovqatlanishini individuallashtirish, 

shuningdek, tiklanish muolajalari, farmakologik va psixologik-pedagogik taʼsirlardan 

foydalanish juda muhimdir. 

G) Musobaqa va mashg‘ulot jarayonlarini, mashg‘ulotdan tashqari taʼsirlarni 

individuallashtirish, birinchi navbatda, quyidagi (eng muhim) omillarni hisobga olishni 

nazarda tutadi: sportchining jinsi, yoshi va malakasi; shaxsning morfologik, biokimyoviy, 

fiziologik, psixologik xususiyatlari; yengil atletikachi holatlarining dinamikasi. 

D) Malakali yengil atletikachilarni tayyorlashda individuallashtirish tamoyilini amalga 

oshirishning eng muhim sharti samarali pedagogik nazorat tizimining mavjudligidir. 

Tekshiruvlar va tahlillar davomida olingan maʼlumotlar sportchining individual 

xususiyatlarini to‘liq hisobga olgan holda to‘g‘ri boshqaruv qarorlarini qabul qilish imkonini 

beradi. 

Kompleks pedagogik nazorat tizimiga quyidagilar kiradi: musobaqa faoliyatini, 

mashg‘ulot va musobaqa yuklamalarini nazorat qilish, sportchining holatini (barqaror, joriy va 

tezkor) kuzatish. 

Shubhasizki, sportchilarni tayyorlashning amaliy sharoitlarida individuallashtirish turli 

miqdoriy va sifat darajalarida amalga oshirilishi mumkin. Shu munosabat bilan guruhiy va 

shaxsiy individuallashtirishni farqlash tavsiya etiladi. 

Guruhli individuallashtirish — sportchilarni tayyorlashda maʼlum bir guruh uchun xos 

bo‘lgan eng muhim omillarni hisobga olishni nazarda tutadi. Bu holda ishlab chiqilgan 

mashg‘ulot dasturlari yoki, masalan, mashg‘ulotdan tashqari taʼsirlar bir nechta sportchilarga 

mo‘ljallangan bo‘lib, ular bir yoki bir nechta belgilar (jins, yosh, malaka, tayyorgarlik darajasi 

va boshqalar) bo‘yicha nisbatan bir xil guruhni tashkil etadi. 

Shaxsiy individuallashtirish — muayyan sportchini tayyorlashda eng muhim shaxsiy 

xususiyatlarni hisobga olishga qaratilgan. Shubhasiz, guruhli individuallashtirish zarur 

hollarda shaxsiy individuallashtirish bilan uyg‘unlashtiriladi: bu holda guruh rejalari har bir 

sportchining o‘ziga xos xususiyatlariga muvofiq aniqlashtirilib, moslashtiriladi.  

Xulosa. Shunday qilib, sportchining sport mahorati rivojlanishiga eng sezilarli taʼsirni 

oqilona tashkil etilgan mashg‘ulot (mashg‘ulot jarayoni), musobaqa faoliyati (musobaqa 

jarayoni) va mashg‘ulotdan tashqari omillar ko‘rsatadi. Shu sababli, sportchi tayyorgarligini 

individuallashtirish haqida faqat mashg‘ulot jarayoni, musobaqa faoliyati va mashg‘ulotdan 

tashqari taʼsirlar individuallashtirilgan taqdirdagina gapirish mumkin. Taʼkidlash joizki, 

individuallashtirish murabbiy tomonidan ilmiy va tibbiyot xodimlari (kompleks ilmiy guruh 

aʼzolari, shifokorlar, psixologlar, pedagoglar, massaj mutaxassislari va boshqalar) bilan yaqin 

hamkorlikda, sportchining faol ishtirokida amalga oshirilishi lozim. 

